
ATAWA, Skat Kisi Miluwasinuhk Algonquiney Eleyimok Ktahkomiq, June 21, 2023

Pemkiskahk, Kehcitposit Pablo Rodriguez, Menistol ‘ciw Kanatiyesuwey Tepeltasik, Kehcitposit Marc Miller,
Menistol ‘ciw Woniyakonatpep-Skicinuwey Elakutomuwik, Kehcitposit Patty Hajdu, Menistol ‘ciw Skicinuwok,
naka Kehcitposit Dan Vandal, Menistol ‘ciw Lahtogehsonuk, Menistol ‘ciw PrairiesCan naka CanNor, ‘kisi
miluwaniya emehkew ewikhasik:

“Pemkiskahk, ‘ci Kanata Skicinuwey Kisq, ktahcuyulpon weci wici ktonukok eci milinagsultitit Skicinuwok,
Skiyawihpulticik naka Meytisok naka kehsi miluwehtit naka mec etoli miluwehtit Kanata. Tuciw wisoki pihce,
Skicinuwok naka skicinuwihkul ktonukotul ‘ciw eleyimok naka tepeltasik geni apacuhset, piyemi pitokok kisq
gocikoton. Yut kisq oluwehkasu ‘ciw milnukok, ktonukok naka eleyimkil witahkewakonol ‘ci sitom tokkiw sitom
tokkiw sitom, naka kinilwemolpon weci wiciyutomeq gihiw etolonukok * ci Skicinuweyal ihtollukhotimkil naka
skicinuwihkul, weci pskasik wolamewakon, naka weci nonasik ginte elawsultimok Skicinuwihkuk,
Skiyawihpulticik naka Meytisok wikultitit.

June 21 tena nisewey tuciw kisitpiyak nit United Nations Declaration on the Rights of Indigenous Peoples Act.
Nit wisokimgok weci Kanata piyemi wollukhotitit wiciw Skicinuwok, naka lihtutit piley ellukhotitit ewehkehtit
kcitomitahasuwakon ‘ci weckuhusamiht.

Mec-ote oc ntuwehkanen nihkanatpahticik-tokkiw-litposuwinuwok, Skiyawihpulticik-Woniyakonatpep naka
litposuwinuwok-tokkiw-litposuwinuwok weskuhutasikil, pempawotasik ewehkehtit skicinuwihkul tomk ‘ciw
agamiptasik wolitpiyamik naka nekomaw kisitahatomuhtit. Wolitpiyamok ote kisitahatomuhtit acehtasu naka
agami nomihtuniya ginte-te kisi leyik mecimiw, ‘cel peciw pittokok ktomakihtuwakon wecessik colonialism.

https://rcaanc-cirnac.gc.ca/eng/1100100013718/1534874583157

Litposuwinuwok toleyak Kanata mec ote wicuhkemawa Skicinu naka skicinuwihkul geni kiluwahtutit kikehtikon
naka mec ote oc mawlukhotuwok ‘ciw wolitpiyamok psiw-ote tama ktahkomiqok.

Qeni ktonukok yut kisq, agami kisitahatomonen weci wolitpiyamok naka piley lihtasik Kanata ellukhotitit wici
Skicinuwihkul ci-maciw sitom tokkiw sitom tokkiw sitom. Wewinomonen milikil latuwewakonol,eleyimkil,
tepeltasik naka motewoloney welamsotomuhtit Skicinuwihkuk, Skiyahwihpulticik naka Meytisok.
Kisitahatomone, pemkiskahk naka ehtahsi kiskahk, weci tpostumuhtiyeq naka skuhutomeq Skicinuweyal
lewestuwakonol naka acomuwakonol, weci wiciyetomeq etolonukok gihiw skicinuwihkul; naka weci
wicuhketomeq Skicinuweyal itollukhotimkil, etolankuwabhtitit, wicuhkemsulticik naka nuci amalholukhoticik.

